
Bli med på ei 8 dagars eventyrreise til Island ! Her kan du  bade i varme kjelder, få sjå ein unik natur, få smake på Islandske delikatesser og oppleve  Island på ”kokepunktet”!
Dag 1; søndag 8/8, Ankomst og transfer til hotellet + velkomst middag

Ankomst kl 15.15. Guiden møter oss på flyplassen i Keflavik med skilt der det står ”Islands Perler i Nord” Vi køyrer til hotellet i Reykjavik. Etter innsjekk på hotellet, blir det velkomstmiddag  på hotellet og vi får informasjon om det eventyret som ventar.

Dag 2; mandag 9/8, Gullfoss-Geysir-Kjölur-Akureyri

Vi køyrer frå hotellet kl. 0900, mot det kjende varme området ved Geysir, der den varme kjelda Strokkur, som har utbrot kvart 2.-6. minutt, sprutar kokande vatn opp i ei høgde på opptil 20 m. Herifrå går turen til spektakulære Gullfoss, og det blir tid for lunsj for dei som ynskjer det. Turen går vidare på høglandsvegen Kjölur. I dette området som heiter  Hveravellir er det m.a. fleire store isbrear. Vi avsluttar dagen med middag på restaurant Greifinn Akureyri og overnatting på hotell KEA.

Dag 3; tysdag 10/8, Akureyri- Myvatn

Vi køyrer frå Akureyri til naturvernområdet Myvatn med stopp ved fossefallet Godafoss(gudenes foss). Vi skal vere denne dagen i Myvatn, området som er kjent for sitt rike fugleliv og variert natur, gjennom tidene forma av den vulkanske aktiviteten. Vi skal vitje pseudokratane ved Skutustadir, lavaformasjonane i Dimmuborgir og varmtvass-hola Grjotagja, som tidlegare var ein badeplass. Etter lunsj går turen vidare til det fargerike og varme området Hverarönd, og vi kan sjå at leira boblar og dampen stig . Vår neste stogg er ved dampkraftverket nær vulkanen Krafla. Her får vi informasjon om damp- og vasskraftverk utbygginga på Island i tillegg til film om vulkanutbrota ”Kröfuelda” på 1970 og 80 talet. Vi køyrer til krateret Viti(helvete)der vi også kan nyte utsikta mot Leirhnjuku, der det var utbrot på 1970talet. Middag på hotellet om kvelden, og vi kan foreslå at dagen blir avslutta med eit herleg bad i ”Jardbodin”
Dag 4; onsdag 11/8, Myvatn- Jökulsargljufur

Vi skal vere denne dagen i nasjonalparken Jökulargljufur som har namnet etter Island sitt største gjel, og som vart forma av ein kjempeflaum i isbreelva Jökulsa a Fjöllum. Vi stoggar først ved fossen Dettifoss, som har eit fall på 44 m. Vidare køyrer vi retning nord, og neste stogg er ekkoklippene  Hljodaklettar, kjent for store og vakre basaltsøyler og frodig natur. Herifrå går turen til Asbyrgi , og historia fortel at staden vart forma då Sleipner, hesten til Odin , trakka ned i området. På returen til Myvatn køyrer vi innom den trivelege fiskarlandsbyen Husavik. Middag på hotellet på kvelden.

Dag 5; torsdag 12/8, Myvatn-Borgarfjørdur ”Snorra Sturlason Saga”

Vi startar dagen ved Reykjahild/Myvatn og målet for dagen er Akureyri, Skagafjørdur/Holar i Hjaltadal og vidare til Borgafjørdur/Reykholt for overnatting. På vegen får vi mellom anna sjå nokre av Island sine største og frodigaste landbruksområder. Det vert stogg ved bispesenteret/kyrkjestaden  Holar i Hjaltadal.. Holar i Hjaltadal er ein av dei mest kjende stadane i Island si historie. Her var det bispedøme frå 1106- 1798, latinskulen var også her på Holar. Staden vart sett på som hovedstaden på  Nord- Island, og mange av dei mest kjende biskopane heldt til på Holar. Den mest kjende er Gudbrandur Thorlaksson, mest kjend for sin oversettelse av Bibelen, også oppatt kalla etter han og fått namnet ”Gudbrandsbibelen”
Middag på hotellet om kvelden.

Dag 6; fredag 13/8, Reykholt- Kaldidalur-Thingvellir-Reykjavik

I dag har vi sjans til å utforske Reykholt på eiga hand, staden der Snorre Sturlasson budde på 1200 talet. Snorre skreiv mellom anna Den yngre Edda om skaldskap og mytologi og Heimskringla, Snorre`s kongesagaer. Her har Snorre fått sitt eige museum der vi kan lære meir om denne historiske sagahelten. Kl 10.00 køyrer bussen vidare frå Reykholt, og første stogg er Hraunafossar og Barnafossar, vidare til Husafell og Fjellovergangen Kaldidalur. Etter kvart kjem vi til nasjonalparken Thingvellir, islendingane sin nasjonalheilagdom.  Det var her det Islandske alltinget samla seg for å bestemme lover og regler i det nye landet. Thingvellir er også særs interessant sett frå ein geologisk synsvinkel. Her kan ein tydeleg sjå teikn på kvar dei Europeiske og Amerikanske kontinentplatene møtast. Etter ein stogg på Thingvellir, går turen vidare til Reykjavik. Ettermiddag og kveld til eigen disposisjon. Middag på restaurant Lækjarbrekka.
Dag 7; laurdag 14/8, Reykjavik, tid til å utforske byen på eiga hand.
Verdas nordlegaste hovudstad er, trass sin storleik, godt kjend for sitt varierte tilbod når det gjeld uteliv. Her kan ein finne restauranter i verdsklasse, stort og breitt utval av pubar, vinbarer, kafeer og diskotek og store musikkshow . I Reykjavik er det også fleire oppvarma badeanlegg, opne heile året, med ”heitur pottur” og sauna.
Reykjavik har eit stort utval av klebutikkar. Islendingane likar å halde seg oppdatert når det gjeld mote, og dei internasjonale motehusa prøver ofte ut sine nye kolleksjonar på Island før dei kjem ut på andre marked.  Det er ikkje organisert fellesmiddag denne siste kvelden på Island.
Dag 8; søndag 15/8, Heimreisedag

I dag er det heimreise. Vi blir henta på hotellet kl 05.30.
Avreise frå Keflavik flyplass kl. 08.00, ankomst Bergen kl. 12.20

Pris:

pr.prs. i dobbeltrom: 

  kr. 16.495.-

Tillegg for enkeltrom i 7 netter : 
  kr. 3185.-
Irekna i pris:

· Fly Bergen- Keflavik- Bergen

· Flyskatter (pr. nov. 2009)

· Overnatting i delt dobbeltrom i 3 netter på Hotel Loftleidir

· Overnatting i delt dobbeltrom i 1 natt på Hotel KEA, Loftleidir

· Overnatting i delt dobbeltrom i 2 netter på Hotel Reynhild

· Overnatting i delt dobbeltrom i 1 natt  på Fosshotel Reykjavik

· 6 frokostar
· 5 middagar : dag 1,2,3,4 og 7
· 1 lunsj; dag 3 + lunsjboks; dag 4
· Skandinavisk talande guide iflg. program
· Inngang til Snorre Museum
Kontakt oss for meir informasjon og påmelding

Førde	     	 Tlf.  57725070     E-post : 	fjordane@travelnet.no


Sandane 	 Tlf.  57725090     E-post : 	sandane@travelnet.no


Høyanger 			 Tlf.  57725040     E-post :    hoyanger@travelnet.no


Sogndal    	 Tlf.  57725750    E-post  : 	sogndal@travelnet.no








